
Formáli 

Að loknum prófum haustannar 2010 hafði höfundur mælt sér mót við Róbert Pétursson leiðbeinanda 

lokaverkefna í bygginariðnfræði fyrir komandi vorönn. Markmið fundarins var að velja einnar hæðar 

timbur hús til að teikna. Fyrir valinu varð lítið fallegt hús sem átti svo að teikna upp sem 

byggingarnefndar-, sér- og margvíslegar verkteikningar. Ástæða þess að höfundur ákvað að fá 

úthlutað verkefni fyrr en vanalega er gert var sú að geta skilað því fyrr en ætlast var til. 

 Verkefnið er lokaverkefni til diploma gráðu í byggingariðnfræði við Háskólann í Reykjavík.  

1.0  Inngangur 
Í þessu verkefni er leitast við að teikna byggingarnefdar-, sér- og margvíslegar verkteikningar fyrir lítið 

einnar hæðar sumarhús með loftræstri útveggjaklæðningu. Auk allra teikninga er útbúin ýtarleg 

byggingarlýsing, varmatapsútreikningar til að ákvarða hitakerfi hússins, einfaldir 

burðarþolsútreikningar, gátlisti, kostnaðaráætlun af völdu hluta og skráningartafla.  

Markmiðið er að geta komið teikningum frá sér á fallegan og skýran hátt og þá enn fremur að geta 

nýtt sér alla þá þekkingu sem hefur verið aflað í þeim námsgreinum sem fylgja náminu í 

byggingariðnfræði til lausna á raunhæfum verkefnum í hinum lifandi heimi. 

2.0  Byggingarlýsing 
Byggingin er einnar hæðar timburhús á steyptum grunni sem hvílir á fyllingu. Húsið er ætlað sem 

frístundahús byggt á 8000 m2 leigulóð Víðibrekku 13 í landi Búrfells í Grímsnes- og Grafningshreppi. 

Landnúmer er 203649 og staðgreinir 8719-1-24300130. Brúttó flatarmál er 70,8 m2, brúttó rúmmál 

289,9m3 og nýtingarhlutfall er 0,00885.  

 

2.1 Grunnur 

Grunnurinn er grafinn niður á burðarhæfan botn og fyllt undir sökkla með frostþolinni fyllingu með 

góðri kornadreifingu sem er þjöppuð í jöfnum lögum. 

 

2.2 Undirstöður 
Sökkulveggirnir eru 20 cm þykkir og u.þ.b. 100 cm háir, járnbentir með kambstáli, tvö K12 járn að 

ofan og neðan og einfaldri járnagrind úr K10 með 250 mm möskvastærð. Standandi járn í járnagrind 

eru beygð og tengd í gólfplötu. Sæti er tekið í vegginn að innanverðu og vatnslás að utan. Fjögur 

lagnagöt eru á veggjum sökkulsins fyrir inntök og fráveitulagnir frá húsinu. Sökkulveggirnir eru 

einangraðir að innan með 75 mm einangrunarplasti með rúmþyngdinni 16 kg/m3 og þeir svo fylltir 

með þjöppuðu frostþolnu jarðefni. Sökkulskaut hússins er neðri hringur K12 járna í sökkulveggjum. 

Fjórar undirstöður eru fyrir límtréssúlur sem ganga upp í þakvirki hússins. Þær eru járnbentar 

steinsteyptar undirstöður með 115 mm  súluskóm sem settir eru  ofan í undirstöðurnar þegar steypt 

er. Undirstöður fyrir verönd eru járnbentar steinsteyptar 250 mm súlur sem eru 60 cm á hæð. Ofan í 

súlurnar er komið fyrir tvennskonar súluskóm frá SIMPSON Strong-Tie, fyrir úthring annars vegar og 

innri súlur hins vegar (sjá teikningu fyrir undirstöður verandar). Steypa í allar undirstöður er C25. 

 

2.3 Gólfplata 
Gólfplatan er steinsteypt 120 mm þykk sem hvílir á þjappaðri fyllingu. Í miðja plötuna er járnagrind 

K10 með  250 mm möskvastærð eða bendinet K-189 í stað járnagrindarinnar. Undir allt gólfið er lagt 

100 mm einangrunarplast með rúmþungan 24 kg/m3. Til að koma í veg fyrir kuldaleiðni er sett 25 mm 

sökkulplötu steinullareinangrun í plötusætið á sökkulveggnum. Steypa í gólfplötuna er C25. 

 

2.4 Útveggir 

Útveggir hússins eru byggðir upp úr timburstoðum með mesta millibili stoða m/m 600. Allar stoðir 

eru festar með 125 mm saum og vinklum 160x50x3,0x40 ofan og neðan sem eru negldir beggja vegna 

að ofan en neðri  einungis í stoð og boltaðir með 12/185 múrboltum  í gegnum tvöfalt fótstykki ofan í 

sökkul. Veggjagrindurnar leggjast á gagnvarið 48x148 fótstykki sem boltað er í sökkul í lárétt plan. Til 

þéttingar er settur þéttiborði milli steypu og timburs, ISO-Connect HB-Band m/ tjöruþanborða. 

Boltaða fótstykkið er með lista ofan á því miðju til að stýra veggjagrindum þegar verið er að reysa 

þær. Utan á veggina kemur 9 mm krossviður til vindstífingar og sem vindvörn sem neglist í urethan 

lím með 50 mm nöglum m/m 150. Krossviðurinn nær 15 mm niður fyrir fótstykki veggjagrinda til að 

hindra að vatn leki undir  fótstykkið. Á krossviðinn neglast standandi 6mm krossviðslistar  inn í stoðir 

til að vatn geti runnið á bakvið liggjandi öndunargrind sem er 21x45 furulistar. Tvíbyrrt 

timburklæðning neglist á öndunargrind úr 21x120 bandsagaðri furu sem er grunnfúavarin og máluð 

með rauðri þekjandi fúavörn. Milli innri borða á klæðningu neglast kubbar að neðan til að hindra 

músagang upp götin sem eru til staðar. Á horn og í kringum glugga kemur einnig 21x120 bandsöguð 

fura, grunnfúavarin og máluð hvít með þekjandi fúavörn. Allur saumur til festinga skal vera 

heitgalvanhúðaður nema á fúavarða klæðningu, horn og gluggafalda skal vera ryðfrír saumur.  

Gluggar eru úr furu með tvöföldu einangrunargleri, opnanleg fög eru úr furu, topphengd með 

þéttilistum en hurðir úr harðviði, grunnfúavarðir og málaðir hvítir með þekjandi fúavörn. Gluggar og 

hurðakarmar hafa ífræsta krossviðsrenninga á hliðum til að auðvelda ísetningu, þeir eru svo festir 

með skrúfum og kíttaðir við krossvið veggja með viðeigandi kítti til vindþéttinga. Í kringum glugga- og 

hurðakarma er einangrað með þéttull og þétt með SIGA Corvum kverkrakaþéttilímbandi, í þá settar 

áfellur úr rakavörðum spónaplötum og sólbekkir í stofu. Veggir eru einangraðir með 150 mm þéttull 

og klæddir með 0,20 mm þolplasti sem rakavarnarlagi, 34 mm lagnagrind er skrúfuð á veggina og þeir 

klæddir með 12 mm spónaplötum og 13 mm gipsplötum. Innveggir eru málaður í ljósum lit. 

 

2.5 Innra skipulag 

Milliveggir í húsinu eru byggðir úr 34x70 mm timburstoðum með mesta millibili stoða m/m 600. Allar 

stoðir skal festa í timburleiðara úr sama efni að ofan og neðan með BMF 90 vinklum án styrkingar 

með skrúfum. Leiðarar í gólfi eru límdir  ofan á gólfplötuna vegna gólfhitalagna sem eru í gólfplötu en 

skrúfaðir í loft. Veggir eru einangraðir með 70 mm þilull og klæddir með 12 mm spónaplötum og 13 

mm gipsplötum. Í votrýmum skal nota rakavarðar plötur. Veggir eru málaðir í ljósum lit. Fljótandi 

viðarparket er á gólfum allsstaðar nema í anddyri, geymslu og á salerni, þar koma flísar. 

Reykskynjarar eru í öllum herbergjum, stofu og gangi. Einnig er brunateppi í eldhúsi og slökkvitæki í 

anddyri. 

 

2.6 Þak 

Þakið er byggt úr timbursperrum með mesta millibili sperra m/m 600. Yfir stofu og eldhúsi er þakið 

upptekið með 48x223 sperrum og borið uppi af tveimur límtrésbitum sem tengjast við límtréssúlur 

sem festast niður í sökkul. Yfir herbergjum er þakrýmið kalt og sperrur og togbönd úr 48x148. 

Sperrurnar boltast í gegnum 105 vinkla og tvöfallt 48x148 yfirstykki vegggrindar.  Skyggni að 

framanverðu húsinu er byggt úr 48x148 sperrum og borið uppi af límtrésbita sem festur er við úthorn 

veggjagrindar og standandi límtréssúlu. Þakið er stífað af með krossbandavindstífingu undir 25x150 

mm borðaklæðningu sem neglist á þakið. Kvistur er byggður ofan á þakklæðningu yfir anddyri sem er 

úr 48x148. Ofan á klæðningu kemur pappi fyrir lektað þak. Listar úr 25x50 neglast ofan á pappa í 

hverja sperru með þéttiborða á milli, þar ofan á kemur 34x70 burðargrind fyrir þakskífur. 

Þakskífurnar eru svartar rómarskífur frá BM-VALLÁ.  Skífurnar eru festar við grind með klemmum en 

negldar í neðstu og efstu röð þar sem klemmur geta ekki verið. Fuglaband er undir skífunum að 

neðanverðu ásamt blikki sem leiðir vatn af skífunum ofan í þakrennur. Blikkfrágangar eru einnig á 

göflum og mænisskífur í mæni. Þakrennur eru 100 mm stálrennur með fimm  70 mm niðurfallsrörum. 

Allur blikkfrágangur og rennur eru hvítar að lit. Útloftun er tryggð með tveimur 40 mm loftunarrörum 

í hverju sperrubili. Til að tryggja útloftun þar sem loft er upptekið yfir stofu og eldhúsi eru loftunar 

túður með neti í mæni, þar kemur aðeins eitt 40 mm rör í hvert sperrubil vegna túðunnar í mæni. 

Þakið er einangrað með 220 mm þakull með pappa yfir köldu þaki og 200 mm þakull með pappa þar 

sem loft er upptekið. Til að tryggja kröfur ÍST 66 um einangrunargildi í þaki er bætt við 25 mm þéttull í 

lagnagrind. Sem rakavarnarlag er notað 0,20 mm þolplast, lagnagrind er tvöföld úr 34x45. Loft er 

klætt með glærlökkuðum furupanil með listum út við veggi. 

 

2.7 Verönd 

Verönd er byggð úr gagnvörðu efni. Neðri burðargrind er úr 48x148 og sú efri úr 48x98 með mesta 

millibili dregara m/m 550. Veröndin er klædd með 28x95 borðum sem eru negld á efri grind. 

Undirneglingin er úr 15x85 bandsagaðri furu,  dregin inn undir pallinn og fest á 48x148 sem eru í 

úthringnum. Handrið er byggt úr standandi 98x98 staurum sem boltast í pallinn. Ofan á staura kemur 

kúpt 48x148 en á milli þeirra er 48x98 að ofan og neðan og rammað inn á milli þeirra 21x95 með 45 

mm millibili. Tröppur eru niður af verönd á möti aðal inngangi hússins. 

 

2.8 Upphitun 
Hitaveita er á svæðinu og tengist inn í Termix VVX-OR tengigrind sem staðsett er í tengiskáp frá 

Orkuveitu Reykjavíkur utan á bakgafli hússins. Úr tengigrind eru fram- og bakrásarlagnir sem liggja 

inn í geymslu undir gólfplötu og tengjast við deilikistur. Upphitun fer fram með lokuðu gólfhitakerfi 

sem er lagt ofan á járnagrindina í steypta gólfplötuna. Kerfið samanstendur af rörum úr 17x2 

krossbundnu polyethylen (PEX) með súrefniskápu m/m 150 nema annað sé tekið fram á teikningum. 

Allar lagnir tengjast deilikistum. Hitakerfið stýrist af hitanemum sem eru staðsettir 1,5 – 2,0 m yfir 

gólfi. Hver slaufa hefur eigin stýriloka sem tengdur er hitanema viðkomandi rýmis. Handklæðaofn er 

á baðherbergi sem er tengdur fyrir framan deilikistu gólfhitakerfisins.  

 

2.9 Neysluvatn 

Inntak á heitu og köldu vatni fer fram í tengiskáp á gafli hússins. Þar fer vatnið inn á tengigrind sem 

hefur neysluvatnsforhitara. Stofnlagnir eru lagðar úr tengigrind inn í geymslu þar sem deilikistur eru 

fyrir neysluvatn. Stofnlögn fyrir heitt vatn skal vera DN 15 en DN 20 fyrir kalt vatn. Úr deilikistum eru 

lögð ‘‘rör í rör“ lagnir í steypt gólfið að töppunarstöðum. Lagnir fyrir heitt vatn eru steyptar í plötu 

undir járnagrind en lagnir fyrir kalt vatn eru lagðar í sandlag undir einangrun. Neysluvatnslagnir eru 

DN 10 í salerni og handlaug á baðherbergi en DN 12 í sturtu og eldhúsi. Lögn að garðkrana í geymslu 

er DN 14. Allar lagnir koma upp úr gólfi í lagnagrind veggja. Alla útreikniga yfir lagnastærðir er að 

finna í ítarefni A. 

 

2.10 Frárennsli 

Frárennslislagnir tengjast þriggja hólfa rotþró sem er 2600 lítrar að stærð með 15 m siturlögn. 

Frárennsli frá vaski í eldhúsi, gólfniðurfalli og hreinlætistækjum á baðherbergi er eitt út í rotþró í 100 

mm PVC lögnum. Regnvatn af þaki er leitt í regnvatnslögnum úr 100 mm PVC jarðvatnsrörum út í 

púkkbrunn sem staðsettur er 15 m suður af húsinu. Affall hitaveitu er einnig leitt í sama púkkbrunn í 

32 mm PEH plaströri.  

3.0 Varmatap 
Við útreikninga er stuðst við forrit sem var útdeilt af kennara í áfanganum BI-HVL 1003 á haustönn 

2010-3. Útprent er að finna af skjalinu í ítarefni A. 

 

3.1 Heildar hitaþörf/varmatap hússins 

  

 Rými Stærð [m2] Leiðnitap [W] Leiðnitap [W/m2] 

 Anddyri 2,2 358 163 

 Geymsla 2,7 184 68 

 Hjónaherbergi 6,8 537 79 

 Herbergi 1 6,3 510 81 

 Herbergi 2 4,7 338 72 

 Baðherbergi 4,8 644 135 

 Gangur 4,0 160 40 

 Stofa/Eldhús 26,3 2815 107 

 Samtals 58m2 5547 W 96 W/m2   

4.0 Burðarþol 
Einungis var farið fram á að vindálag á stoð á gaflvegg á aftanverðu húsinu yrði skoðað. Þó var gefið 

leyfi á að skoða álag á límtrésbita sem eru nálægt mæni til að geta ákvarðað stærð þeirra. 

 

4.1 Vindálag á stoð 

Stoðin hefur stuðning frá lofti sem er niðurtekið yfir herbergjum  í þessum enda hússins en þær 

forsendur eru ekki teknar með í útreikninga. Við útreikninga kom í ljós að til að standast kröfur 

heildar álags í flokki B 128 gr. byggingarreglugerðar  þá þarf þreföld stoð (3x48x148) að vera til staðar 

ef ekki á að taka tillit til stuðnings frá lofti hússins. Því verður valið að nýta stuðning loftsins og nota 

einungis tvöfalda stoð. (Sjá útreikninga í ítarefni A) 

4.2 Límtré í þaki 

Tvennskonar límtrésbitar eru í húsinu. Annars vegar eru tveir bitar yfir stofu sem ganga út undir 

skyggni við framanvert húsið og hins vegar eru tveir bitar í framhaldi af útveggjum til að bera uppi 

sperrur skyggnisins. 

4.2.1 Límtré yfir stofu 

Bitar yfir stofu eru af stærðinni 115x267x6400. Þversniðið var fundið út með útreikningum miðað við 

álag af þaki (sjá útreikninga í ítarefni A). 

4.2.2 Límtré undir skyggni 

Bitar undir skyggni eru af stærðinni 90x100x1850. Þvernsiðið var fundið út með útreikningum miðað 

við álag af þaki (sjá útreikninga í ítarefni A). 

Ítarefni A 

Burðarþolsútreikningar 

Vindálag á stoð í bakgafli 

Grunngildi vinds = 1,5 kN/m2 

Formstuðull úti = 0,8 

Formstuðull inni = 0,3 

Formstuðull samtals = 1,1 

                     

                      

Brotmörk                   

Notmörk                   

  
 

 
    

 

 
                      

  
 

 
 

  
 

 
     

 

 
                       

  
        

           
               

Miðað við spennu athugun þarf tvær stoðir. 

     
 

   
 
   

  
 

 

   
 

        

          
      

Í byggingarreglugerð segir: 

 Flokkur B, heildarálag <L/300 

    

   
      

        
 

   
 

   

      
 

 

   
 
         

       
          

  
 

  
             

 

 
     

 
        

 
       

       

Timburstoð er 48 mm breið,  því þarf a.m.k. þrjár stoðir. 

Límtré yfir stofu 

 

                                  

                                 

Skerkraftur (V) 

                      

                         

                            

                          

 

Beygjuvægi (M) 

Límtré : GL-32h 

Samkvæmt töflu 128A  um hámarks svignun í 128. gr. byggingarreglugerðar nr. 441/1998 segir í flokki 

B fyrir frístundahús að hámarks svignum sé L/300. 

                
    

   
        

     
      

       
        

           

            
            

 

Úr töflu 7.6 í Teknisk Ståbi má sjá að biti að stærðinni 115x 200 hefur I=76,70 106 mm4. Til að uppfylla 

nauðsynlegt tregðuvægi er valinn 115x 267 sem hefur I=182 106 mm4  og W=1365 103 mm3. Bitinn 

stenst spennuprófun mjög vel. 

   
           

        
              

Límtré undir skyggni 

 

                                     

                                 

Skerkraftur (V) 

Beygjuvægi (M) 

Límtré : GL-32h 

                

                       

                              

                                                

              

                                             

               

             

                                      

              

 

 

  
    

 
 

   
    

 
        

       
         

     
           

      
        

  
       

       
    

   
           

     
        

      

  
        

Samkvæmt töflu 128A  um hámarks svignun í 128. gr. byggingarreglugerðar nr. 441/1998 segir í flokki 

B fyrir frístundahús að hámarks svignum sé L/300. 

                
    

   
       

     
      

       
        

           

           
            

 

Úr töflu 7.6 í Teknisk Ståbi má sjá að til að uppfylla nauðsynlegt tregðuvægi er valilnn 90x100 sem 

hefur I=7,5 106 mm4  og W=150 103 mm3. Bitinn stenst spennuprófun mjög vel. 

Stærðir lagna, útreikningar 

 

Vatnsþörf tækja  
 Tæki Kalt vatn Heitt vatn 
 EV + UÞ 0,2 + 0,2  0,2 
 SB 0,2 0,2 
 VS 0,1 
 HL 0,1 0,1 
 GK 0,3 
 Samtals 1,1 0,5 
Hámarks samtímarennsli 

                               

Stofnlagnir að deilikistum 

Kalt vatn 

                                             

Út úr töflu á  mynd 1 má fá lagnastærðina DN25 miðað við að rennslishraði fari ekki yfir 2 m/s. 

Heitt vatn 

                                             

Út úr töflu á mynd 1 má fá lagnastærðina DN20  miðað við að rennslishraði fari ekki yfir 2 m/s. 

Lagnir að tækjum 

Þar sem að sér lögn er fyrir hvert og eitt tæki þá er hægt að lesa beint úr töflu á mynd 1 um 

lagnastærðir. 

 Tæki Kalt vatn Heitt vatn 
 EV + UÞ DN 12  DN 12 
 SB DN 12 DN 12 
 VS DN 10 
 HL DN 10 DN 10 
 GK DN14 

Mynd 1 

Þakrennur og niðurföll 

Hér er einungis athugaður stærsti þakflöturinn. 

                      

Mesta aftaka úrkoma fannst ekki fyrir Búrfell í Grímsnesi,  því er notað 100 l/s ha til viðmiðunar. 

  

     
 

   

       
      

Út töflu á mynd 2 fæst að 100 mm renna afkastar 100 l/s ha mjög  vel. 

Úr töflu á mynd 3 fæst að 70 mm niðurfallsrör afkastar mestu aftaka úrkomu mjög vel. 

 

Kostnaðaráætlun 

Valinn var veggeining númer 9 til að ákvarða kostnað á . Lokaniðurstaða var tæpar 440.000 krónur. 

Mynd 2 

Mynd 3 

Varmatap 

Loftun þaks 

Gátlisti byggingarfulltrúa

Skráningartafla  

